
	Obxectivos

	1º Contribuir á capacitación do alumnado na adquisición e no desenvolvemento de capacidades de análise, reflexión, programación e acción socioeducativa nas comunidades.

2º Manexar conceptos, procedementos e estratexias propias das políticas dirixidas á infancia e adolescencia escolarizada, nomeadamente dende a óptica da acción socioeducativa a nivel local.

3º Aproximación aos conceptos básicos da Acción Socioeducativa.

4º Coñecer e conversar con profesionais do sector e saber das súas experiencias nos ámbitos da acción socioeducativa na infancia e na mocidade.

Competencias a procurar:

A10 Comprender os fundamentos do deseño e uso dos medios e recursos para a acción socioeducativa

A15 Deseñar e desenvolver proxectos, programas, servizos e accións nos diversos ámbitos do traballo socioeducativo

B1 Coñecer e saber utilizar as fontes de información

B17 Ser capaz de actuar con creatividade, incorporando perspectivas diferentes e ofrecendo novas solucións aos problemas



	Contidos (Temario)

	
É obvio pensar que o carácter cuadrimestral da asignatura obriga a unha rigurosa selección dos seus contidos. Malia todo, e lembrando a máxima de que o coñecemento é unha tarefa de elaboración que se comparte entre o alumnado e o docente, tratarase, xa que logo, de abordar aqueles aspectos teórico-prácticos que contribúan a un dominio básico da materia. Ademais, a heteroxeneidade do alumnado (de diversos cursos) obriga a unha certa homoxeneización dos contidos. Por outra banda, na medida das posibilidades, tratarase de achegar á realidade estudada á aula, convidando a ela, a profesionais da área ou visitando nós os respectivos lugares de exercicio profesional deste ámbito.

Bloque 1.- Breves apuntamentos de psicoloxía evolutiva: a 


    infancia e a pre-adolescencia.

Bloque 2.-  Intervención Socioeducativa na infancia: parámetros de actuación e

                recursos. A Pedagoxía Urbana e o Movemento da Cidade Educadora.

          Bloque 3.- Ámbito específico: os Programas Municipais cara a infancia    escolarizada. Guía metodolóxica para a elaboración de programas e proxectos.  Exemplificacións prácticas.

Bloque 4.- A acción no tempo libre infantil: parámetros de actuación e a súa problemática específica. O lecer comunitario como alternativa.

Bloque 5.- Intervención socioeducativa na mocidade: aproximación teórico-práctica.

Bloque 6.-  Municipio e mocidade. Iniciativas de acción socioeducativa.




	Metodoloxía Didáctica

	· Elaboración individual do Dossier do Alumno/a ao que contribuirá tanto o profesor (coa entrega de textos) como o propio alumno/a.

· Aportacións e participación activa do alumnado nas clases.

· Exposicións por parte do profesor dos temas de carácter máis reflexivo e introductorios de todos os contidos da materia.

· Presentación de bibliografía comentada e outros materiais vinculados aos contidos da asignatura.

· Realización de lecturas previamente sinaladas e a debater en clase a modo de texto-forums.

· Análise de diverso material documental sobre experiencias de Intervención Socioeducativa.

· Achegas dun profesional da acción socioeducativa en conversa co alumnado.




	Sistema de Avaliación

	
Preténdese que a tarefa avaliativa sexa o resultado de combinar a valoración do docente con procesos de avaliación individual e colectiva nun proceso ao longo do cuadrimestre. Xa que logo, os criterios avaliativos serán os seguintes:

* A participación activa nas clases

* A realización de traballos de natureza individual (opcional)

* A realización dunha proba escrita nas datas que correspondan. 

* A participación nas actividades docentes complementarias que se ofrezan.

